
MALTA
QORTI CIVILI

PRIM" AWLA
ONOR. IMHALLEF
JOSEPH R. MICALLEF

Seduta tas-27 ta' Lulju, 2015
Mandat Numru. 980/2015/1

John u Edith konjugi ELLUL SULLIVAN

VS

MARTAN LIMITED (C - 6551), u Raymond u Patricia konjugi Desira,
ghal kull interess li jista’ jkollhom

[I-Qorti:

Rat ir-Rikors imressaq fis-17 ta’ Gunju, 2015, li bih u ghar-ragunijiet
hemm imfissra, r-rikorrenti talbu li 1-Qorti zzomm lill-intimati jew lil min

minnhom milli “jkomplu joperaw u jiggestixxu I-fond maghruf bhala ‘Club
Aria’ u/jew ‘The Dome’ (precedentement maghruf ukoll bhala ‘Liquid’,
‘Vibes’ u ‘Wall Street’) li jinsab fi Triq Hal Gharghur, San Gwann, b’mod
abbuziv u b’tali mod illi jdejjaq lill-esponenti, jikkawzalhom inkonvenjent
serju u jostakolahom mit-tgawdija pacifika tal-proprjeta’ taghhom illi
tinsab proprju adja¢enti ghall-fond in kwistjoni”;

Rat id-degriet taghha tas-17 ta’ Gunju, 2015, li bih lagghet it-talba b’mod
provvizorju, ordnat in-notifika lill-intimati bi zmien ghat-Twegiba, u
gieghdet ir-Rikors ghas-smigh tat-30 ta’ Gunju, 2015;

Rat id-degriet taghha tat-30 ta’ Gunju, 2015, li bih ordnat li fis-smigh li
jmiss jitressaq b’xhud tar-rikorrenti [-Marixxall John Francica biex jixhed
dwar ir-riferti minnu maghmula ghall-finijiet tat-tieni proviso tal-artikolu
187(3) tal-Kap 12 tal-Ligijiet ta’ Malta;

Rat li fid-9 ta’ Lulju, 2015, Il-intimati lagghu formalment in-notifika tal-atti
tar-rikors;

Rat it-Twegiba mressqa mill-intimati Ikoll fil-15 ta’ Lulju, 2015, li biha
lagghu ghat-talba tar-rikorrenti billi, ghar-ragunijiet hemm imfissra, galu
b’mod preliminari li ma kinux il-kontraditturi legittimi tat-talba tar-rikorrenti
ghaliex ma kinux huma li bhalissa geghdin imexxu I-istabiliment u
ghalhekk talbu li jinhelsu milli jibgghu fil-pro¢ediment. Fil-mertu, laqghu
billi galu li t-talba mhix misthogga ghaliex huma ghandhom kull jedd li
jezercitaw id-drittijiet taghhom skond il-licenza mahruga lilhom mill-
awtoritajiet kompetenti u din taghtihom il-jedd Ii fl-istabiliment imsemmi
tista’ tindaqq muzika sal-erbgha ta’ filghodu. Jekk ir-rikorrenti ghandhom
xi Iment, dan imisshom iressquh mal-awtoritajiet kompetenti u mhux
jitolbu I-hrug tal-Mandat. 1zidu jghidu li t-tnaqqis fil-valur tal-gid tar-
rikorrenti mhuwiex raguni tajba biex iwassal ghall-hrug tal-Mandat.
Ghalhekk ma jezistux I-elementi mitluba mil-ligi sabiex it-talba tista’
tintlaga’. Minbarra dan, huma jishqu li jekk kemme-il darba I-Qorti kellha
tilga’ t-talba tar-rikorrenti, tkun qieghda tiehu xoghol I[-awtorita’
kompetenti li liilha huwa mholli li tiehu I-provvedimenti mehtiega jekk
kemme-il darba jirrizulta li jkun qiegghed isir ksur ta’ xi kundizzjoni tal-
licenza. Dan ifisser ukoll li langas hemm I-element tal-irrimedjabilta’,
ghaliex ir-rikorrenti ghandhom rimedju biex ksur ta’ licenza jkun indirizzat
mill-awtorita’ kompetenti. Dwar il-jedd mad-daqqa t'ghajn, I-intimati galu
li wiehed ma jistax joqghod fuq ir-rapport ex parte mahrug favur ir-
rikorrenti, ghaliex dan ma jurix li Il-istorbju li minnu jilmintaw I-istess

! Pag. 16 tal-atti

rikorrenti gej mill-istabiliment u mhux ukoll mit-triq traffikuza li fiha jinsab
u li fiha tinsab ukoll id-dar tal-istess rikorrenti;

Rat I-atti kollha tar-rikors;
Semghet is-sottomissjonijiet tal-avukati tal-partijiet;

Rat id-degriet taghha tat-22 ta’ Lulju, 2015, li bih halliet ir-Rikors ghall-
provvediment;

Ikkunsidrat:

[lli tqis li r-rikorrenti geghdin jitolbu I-hrug ta’ Mandat ta’ Inibizzjoni biex
izommu lill-intimati, jew lil min minnhom, milli jhallu li minn stabiliment
kummercjali tindaqq muzika flivell li jinstema’ minn darhom u jkompli
jdejjaghom fhin il-mistrieh matul il-lejl;

Tqis li r-rikorrenti jogoghdu f'dar li tinsab biswit I-istabiliment maghruf
bhala “C_Iub Aria” jew “The Dome”, f'Tal-Balal, fi Trig Hal Gharghur, limiti
ta’ San Gwann;

Tqis li I-imsemmi stabiliment huwa licenzat favur il-kumpannija intimata
bhala diskoteka u “nightclub”, bil-fakulta’ Ii jniedi attivitajiet fil-berah u li
tindaqq il-muzika sal-erbgha ta’ filghodu, u dan taht il-kundizzjonijiet
hemm imfissra?;

Tqis li l-intimat huwa I-persuna li favur tieghu sar it-trasferiment tal-
licenza ghan-nom tal-kumpannija intimata;

Tqis ghalhekk li safejn I-intimati jridu li ma jitqgisux bhala |-kontraditturi
legittimi tat-talba tar-rikorrenti, dik I-“ec¢ezzjoni” ma tidhirx misthogga, u
dan minbarra I-fatt li, normalment, “ec¢ezzjonijiet preliminari” ma jsibux
posthom fi pro¢edura bhalma hija dik fejn jintalab il-hrug ta’ Mandat
kawtelatorju. Dan jinghad ghaliex it-tiftix li trid taghmel il-Qorti ghas-siwi
ta’ talba ghall-nrug ta’ Mandat m’ghandux jitfixkel jew jitwaqqgaf b’indagni
dwar kwestjonijiet ta’ eccezzjonjiet preliminari, jekk mhux ghax jirrizulta
xi difett fil-htigijiet jew fil-forma li I-ligi tittob minn Mandat bhal dak?;

% Dok “RD1”, fpagg. 27 sa 30 tal-atti
% App. Civ. 11.5.1962 fil-kawza fl-ismijiet Sammut vs Sammut et (Kollez. Vol: XLVL1.i.242)

Tqis li I-imsemmi stabiliment jintlahag minn triq li minnha jghaddi hafna
traffiku I-bi¢c¢a I-kbira tal-jum;

Tqis li r-rikorrenti jilmintaw mill-hsara li geghdin igarrbu minhabba d-daqq
ta’ muzika fvolum gawwi ghal sighat twal u matul il-lejl, u li geghda
ttellifhom milli jgawdu hwejjighom bil-kwiet;

Tgis li I-intimati jishqu li I-muzika u kull attivita’ ohra qeghdin isiru
b’harsien tal-kundizzjonijiet li nghataw fil-licenza biex joperaw. Ghalhekk
jghidu li t-talba ma jmisshiex tintlaga’ ghaliex ma gieghed isir xejn bi ksur
tal-ligi, imma biss skond u fil-gafas tal-kundizzjonijiet imnizzla fil-licenza;

Tqis li l-intimati ma jmerux l-allegazzjoni tar-rikorrenti li fl-istabiliment
tabilhaqq isiru attivitajiet u festini li matulhom tindaqq il-muzika. Kemm
hu hekk, fi studju ta’ hsejjes li sar fl-istess stabiliment ftit gimghat ilu fuq
ilmenti ta’ haddiehor li jogghod ftit ’il boghod*, hareg ¢ar li d-daqq ta’
muzika matul is-sighat bikrin tal-lejl huwa haga li tigri regolarment;

Tqis li r-rikorrenti ma humiex geghdin jitolbu li I-intimati jtemmu kull
attivita’ fl-istabiliment li huma ghandhom il-licenza ghaliha, imma biss li
ma tindaqgx muzika fhinijiet partikolari b’mod |i tkun tinstema’ minn
darhom;

Tqis li I-ghan ta’ talba ghall-hrug ta’ Mandat ta’ Inibizzjoni huwa dak li
jzomm persuna milli taghmel xi haga li tkun |i tista’ tkun ta’ hsara lill-parti
li titlob il-Arug tal-mandat®;

Tqis li bil-ligi, jehtieg li r-rikorrent juri zewg hwejjeg biex ikun jisthoqqlu
jikseb il-hrug ta’ Mandat bhal dak. L-ewwel haga li jrid juri hi I-mandat
huwa mehtieg biex jitharsu I-jeddijiet pretizi mir-rikorrent. It-tieni haga hi li
r-rikorrent ikun jidher li ghandu, mad-daqqa t’ghajn (prima facie) dawk il-
jeddijiet. Il-htiega li jintwera li |-parti li titlob il-hrug ta’ Mandat bhal dan
ikollha prima facie I-jeddijiet pretizi hija htiega oggettiva u mhux
soggettiva li tiddependi mid-diskrezzjoni tal-gudikant®. Tali jedd jew
jidher mad-daqqa t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma jirrizultax, il-
Qorti ghandha tichad it-talba ghall-hrug ta’ mandat bhal dak. Siewi wkoll
li wiehed izomm quddiem ghajnejh i |-pro¢edura li hija mahsuba biex

* Dok “RD3’, fpagg. 36 sa 42 tal-atti
° Art. 873(1) tal-Kap 12
® App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol: LXXIL.ii.290)

titgies talba bhal din huwa mixtieq li tkun wahda sommarja, billi m’huwiex
mistenni li jitressaq quddiem il-Qorti fi stadju bhal dak kulma jmissu
jitressaq quddiemha waqt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u precizi li fihom it-
talba ghall-nrug ta’ dan il-Mandat ghandha jew tintlaga’ jew tidi
mic¢huda’;

Tqis li minn dan johrog li I-Mandat ta’ Inibizzjoni huwa mezz pro¢edurali
ec¢éezzjonali u mhux normali ta’ provediment legali®. Il-harsien i I-ligi
timmira ghalih fit-talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jithehha darba ghal dejjem u b’mod
irrimedjabbli.  Dan ma |fissirx li |-fatt li talba ghall-hrug ta’ Mandat ta’
Inibizzjoni tintlaga’, ikun ifisser li I-jedd huwa ippruvat. Bhalma lanqas
ifisser li I-fatt li talba ghall-hrug ta’ Mandat bhal dak ma tintlagax ikun
ifisser li I-jedd pretiz ma jezistix. It-tiftix li trid taghmel il-Qorti huwa dak
jekk, bl-ghemil li minnu gieghed jibza’ r-rikorrent, jistax jintilef darba ghal
dejjem jedd li I-istess rikorrent jidher li ghandu fil-waqt |i hareg it-talba
ghall-hrug tal-Mandat;

Tqis li -jedd mad-daqqga t'ghajn li r-rikorrenti jgawdu huwa dak li ma
jkunux esposti fis-satra ta’ darhom ghal livelli ta’ hoss jew storbju li huwa
ta’ inkonvenjent jew oghla mil-limiti suggeriti mill-awtoritajiet sanitarji
bhala limiti li, lil hinn minnhom, tista’ ssir hsara f'sahhet il-bniedem, u dan
b’mod partikolari fhinijiet ta’ mistrieh®;

Tqis li I-ligi nnifisha ma thallix li tindagg muzika fi stabiliment kummercjali
licenzjat ghad-daqq ta’ muzika amplifikata b’'tali mod Ii tinstema’ minn
barra fkull zona (hlief fBugibba, I-Qawra u Paceville) wara |-hdax ta’
filghaxija'®. Bl-istess mod, il-ligi tipprovdi wkoll li t-thaddim jew tmexxija
ta’ post kummer¢jali licenzjat biex jiftah bejn is-siegha u l-erbgha ta’
filghodu “ma ghandux matul dawk is-sighat johloq fastidju jew
inkonvenjenza lill-vic¢ini b’xi xorta ta’ hoss li jinstema’ minn barra I-post

jew b’xi mezz maghmul minn gewwa jew minn barra tal-post™*;

Tqis li I-fatt li mit-triq jista’ jkun li jghaddi hafna traffiku jew li I-hsejjes
ambjentali quddiem id-dar tar-rikorrenti jistghu jkunu gholja fhinijiet twal
tal-jum ma jnaqqgsu xejn mill-jedd taghhom fuq imsemmi, fir-rigward tal-
mod kif jithaddem I-istabiliment tal-intimati;

” Art. 875(3) tal-Kap 12

8 Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

° Ara P.A. AJM 19.9.2008 fl-atti tar-Rikors fl-ismijiet Mary Ann Spiteri vs Rev. Aréipriet Joe Grech (Inib. 1328/08)
% Reg. 38(2)(¢) tal-A.L. 1 tal-2006 (L.S. 441.07)

! Reg. 38(2)(d) tal-A.L. 1 tal-2006

Tqis ghalhekk i I-ewwel element ghall-hrug tal-Mandat jinsab ippruvat
tajjeb bizzejjed,;

Tqis li I-ntiega ghall-hrug ta’ Mandat bhal dan tintrabat sewwa ma’ |-fatt
jekk il-hsara li minnha I-parti rikorrenti tilminta tistax tkun wahda li ma
tistax tissewwa mod iehor. Jekk I-inkonvenjent jew in-nuggas lamentat
jista’ jitnehha, mqgar b’decizjoni wara li jigi mistharreg il-kaz fil-mertu®?, jigi
nieges it-tieni element mehtieg ghall-hrug tal-Mandat. Dan jghodd ukoll
jekk kemm-il darba I-hsara li tallega li gieghda ggarrab parti rikorrenti
tkun tista’ tithehha ghal kollox wara stharri§g bhal dak fil-mertu wkoll
quddiem organi gudizzjariji*®;

Tqis li fic-Cirkostanzi tar-rikorrenti, l-inkonvenjent li huma jghidu i
geghdin igarrbu u li jridu li jitnehha huwa minnu nnifsu hsara irriversibbli
li titlob harsien b’mezzi straordinarji bhalma huwa I-hrug tal-Mandat
mitlub. Dan jinghad l|-aktar fid-dawl ta’ dak i issottometta |-gharef
difensur taghhom li, gabel ma daru ghall-pro¢edura tal-lum, ir-rikorrenti
ittentaw ghadd ta’ drabi, imma bla ma gabilhom rizultat mixtieq, li jiksbu
l-intervent ta’ awtoritajiet ohrajn biex jaghtuhom rimedju;

Tqis li b’dan il-provvediment, il-Qorti ma tkun gieghda tiehu fidejha I-
ebda setgha li I-awtorita’ kompetenti ghandha tiehu skond il-ligi li tahtha
twaqqfet;

Tqis ghalhekk li ntwera tajjeb bizzejjed li dan |-element jinsab ippruvat
ukoll;

Tqis ukoll li huwa moghti li I-Qorti bil-ligi tohrog Mandat taht cCerti
kundizzjonijiet'*. F’dan il-kaz, u kif issemma aktar gabel, I-intimati ma
humiex geghdin jitwaqqgfu milli jinqgdew bil-licenza fis-sehh jekk kemm-il
darba jsibu mezz kif il-muzika li tindaqq fl-imsemmi stabiliment ma tkunx
tinstema’ mill-post tar-rikorrenti;

Ghal dawn ir-ragunijiet, il-Qorti geghda tiddeciedi billi:

Tilga’ t-talba tar-rikorrenti ghall-hrug tal-Mandat minnhom mitlub billi
ntwera li jezistu |-elementi i trid il-ligi ghall-hrug tieghu; u

Tordna li I-intimati jhallsu I-ispejjez ta’ din il-pro¢edura.

2 p A AM 2.1.1993 fl-atti tar-Rikors ghall-Arug tal-Mandat ta’ Inibizzjoni fl-ismijiet Avukat Victor Borg Grech vs Joseph
Gasan et noe

13 Kumm. JDC 8.1.1993 fl-atti tar-Rikors ghall-hrug ta’ Mandat ta’ Inibizzjoni fl-ismijiet Victor Mizzi vs Joseph Gasan et noe
et

* Ara P.A. NA 29.2.1996 fl-atti tar-Rikors fl-ismijiet Leonard Attard vs John Camilleri et noe (Inib. 4049/95)

Moghti kameralment illum, it-Tnejn 27 ta’ Lulju, 2015.

< Digriet >

